
Annotatsiya. Dala tajribasida kuzgi bug‘doyning “Asr” va “Bobur chillaki” navlari 

ekildi. Dala tajribasi uchta variantdan iborat bo'lib, to'rt marta takrorlashda o'tkazildi. Tajriba 

maydonidagi barcha agrotexnik tadbirlar barcha variantlarda bir xilda olib borildi. 

Kalit so`zlar: bug‘doy, kasallik, zararkunanda va begona o‘tlar, himoya qilishning 

uyg‘unlashgan tizimi. 

ОЗИМАЯ ПШЕНИЦА: СОРТА И УРОЖАЙНОСТЬ 

Aннотация. В полевом опыте были посеяны озимая пшеница сортов Аср и Бабур 

Чиллаки. Полевой опыт состоял из трех вариантов и проводился в четырех 

повторностях. Все агротехнические мероприятия на опытном поле проводились 

одинаково во всех вариантах. 

Ключевые слова: пшеница, болезни, вредители и сорняки, комплексная система 

защиты. 

WINTER WHEAT: VARIETIES AND YIELD 

Abstract. Asr and Babur varieties of winter wheat Chillaki were planted in the field 

experiment. The field experiment consisted of three options and was conducted in four 

repetitions. All agrotechnical activities in the experimental field were carried out in the same 

way in all variants. 

Keywords: wheat, diseases, pests and weeds, integrated protection system. 

 

Mamlakatimizda don yetishtirishni ko‘paytirish hamda sug‘oriladigan maydonlar 

hosildorligini oshirish muayyan tuproq va iqlim sharoitiga mos bug‘doy navlarini ekish bilan 

bevosita bog‘liq. G‘alla hosildorligini yanada oshirish, don sifatini, ayniqsa, uning nonboplik 

xususiyatini yaxshilashda tup roq unumdorligiga alohida e’tibor qaratish, seleksiya va 

urug‘chilikni takomillashtirish muhim ahamiyat kasb etadi. Bu jarayonda agrotexnologiyani 

maqbullashtirish, bug‘doyni kasallik, zararkunanda va begona o‘tlardan himoya qilishning 

uyg‘unlashgan tizimini keng hamda o‘rinli joriy etish bilan birga mexanizatsiyalashgan intensiv 

texnologiyalarni qo‘llash hosildorlik va don sifati oshishini ta’minlaydi. G‘alla ekinlaridan 

yuqori, barqaror va sifatli hosil yetishtirishda mahalliy sharoitga moslashgan navlar muhim o‘rin 

tutadi. Kuzgi bug‘doy hosildorligini oshirishning asosiy yo‘li yuqori mahsuldorlik imkoniyatiga 

ega bo‘lgan, tashqi muhitning noqulay omillariga chidamli, donining sifati yaxshi bo‘lgan 

intensiv tipdagi navlarni tanlab ekish va ularning o‘stirish texnologiyasini ekiladigan 

mintaqaning tuproq-iqlim sharoitiga mos holda ishlab chiqishdir. Bitta nav ma’lum mintaqada 

hosildorlik, tashqi muhit omillariga chidamlilik xususiyatlarini namoyon qilsa, boshqa mintaqada 

buning aksi bo‘lishi yoki bu xususiyatlar to‘la yuzaga chiqmasligi mumkin. Shuning uchun kuzgi 

bug‘doyni turli navlarini hosildorlikdagi imkoniyatlarini o‘rganish maqsadida tajriba o‘tkazdik. 

Tajriba Qo‘shtepa tumani “Al Axibbo” fermer xo‘jaligi sharoitida o‘tkazildi. Bu xo‘jalik 

Farg‘ona viloyatini Qo‘shtepa tumani xududida Katta Farg‘ona kanali yonida joylashgan. Bu 

mintaqaning iqlimi keskin kontinental, yillik yog‘in miqdori o‘rtacha 200-220 mmni tashkil 

qiladi. Tuproqlari o‘tloqi-botqoq tuproqlar tipida bo‘lib, qadimdan sug‘orib kelinadi. Yer osti 

suvlarining chuqurligi 1,5-1,8 metrni tashkil qiladi. Tuproqlari mexanik tarkibi bo‘yicha og‘ir va 

o‘rtacha og‘irlikdagi tuproqlardir.  

Dala tajribasida kuzgi bug‘doyning Chillaki navi Asr va Bobur navlari ekildi. Dala 

tajribasi uchta variantdan iborat bo‘lib, to‘rt qaytariqda o‘tkazildi. Tajribaning har bir variantini 

egallagan maydoni 108 m2 (3,6 m x 30 m), shundan hisoblash maydonchasi 54 m2 (1,8m x 

30m). Tajribada bug‘doy navlarining urug‘lari 2010 yilning 10 oktabr kuni ekildi. Tajriba 

dalasidagi barcha agrotexnik tadbirlar hamma variantlarda bir xil amalga oshirildi.  

Bug‘doy navlariga baho berishda ularning mahsuldorlik ko‘rsatkichlarini aniqlash muhim 

ahamiyat kasb etadi. Bug‘doyning mahsuldorlik ko‘rsatkichlariga mahsuldor tuplanish darajasi, 

poyaning balandligi, boshoq uzunligi, bitta boshoqdagi donlar soni va 1000 dona donning vazni 

kabi ko‘rsatkichlar kiradi. Tajribada bug‘doy navlarining mahsuldorlik ko‘rsatkichlarini hosilni 

yig‘ishtirish oldidan aniqladik 

 1-jadval 

Bug‘doy navlarining mahsuldorlik ko‘rsatkichlari 

Navlar 

1m2 

maydondagi 

mahsuldor 

poyalar soni, 

dona 

Poyaning 

balandligi, sm 

Boshoq 

uzunligi, sm 

Bitta 

boshoqdagi 

donlar soni, 

dona 

1000 

dona don 

og‘irligi, 

gr. 

CHILLAKI 485 92,7 8,4 41,2 41,8 

ASR 502 102,8 9,3 42,3 42,4 

BOBUR 508 98,9 9,5 43,5 41-44  

Yuqoridagi jadval ma’lumotlaridan ko‘rinib turibdiki, hosilni yig‘ishtirish oldidan bir 

metr kvadrat maydonda hosil bo‘lgan mahsuldor poyalar soni bo‘yicha Chillaki navi Asr va 

Bobur navlariga nisbatan ustunligini namoyon qildi. Bobur navining 1m2 maydonida 508 ta 

mahsuldor poya shakllandi. Poyaning balandligi bo‘yicha esa Chillaki navi sinalayotgan boshqa 

navlardan ustun bo‘ldi, ya’ni Chillaki navi poyasining balandligi 102,8 smni tashkil qildi. 

Boshoq uzunligi Chillaki navida 8,4 sm Chillaki navida 9,3 sm va Bobur navida 9,5 sm bo‘ldi. 

Boshoq uzunligi Kroshka navida boshqa navlarga nisbatan yuqori bo‘ldi. Bitta boshoqda hosil 

bo‘lgan donlarning miqdori Chillaki navida 41,2 dona, Asr navida 42,3 dona va Bobur navida 

43,5 donadan iborat bo‘ldi. Tajribada variantlar bo‘yicha 1000 dona donning vazni ham 

aniqlandi. Bu ko‘rsatkich Chillaki navida 41,8 gr, Asr navida 42,4 gr va Bobur navida 43,2 grni 

tashkil qildi. Tajribada sinalgan navlarning mahsuldorlik ko‘rsatkichlari bo‘yicha Bobur navi 

Chillaki va Asr navlariga nisbatan o‘zining ustunligini namoyon etdi.  

Tajribada bug‘doy navlarining hosildorligini variantlar bo‘yicha aniqladik.  

2-jadval 

Bug‘doy navlarining hosildorligi (s/ga). 

Navlar Qaytariqlar Ўртача 

I II III IV 

CHILLAKI 64,2 66,1 63,4 62,8 63,9 

ASR 67,9 68,3 66,4 65,7 67,1 

BOBUR 73,8 74,9 71,2 70,4 72,6 

NSR 05. 1,02                    NSR % 1,50 

Tajribada Chillaki navidan 63,9 s/ga, r navi Asr  navidan 67,1 s/ga va Bobu navidan 72,6 

s/ga bug‘doy hosili olindi.  

Yuqoridagilarga asoslanib, kuzgi bug‘doyni Kroshka navini ekishni tavsiya qilamiz, 

ammo Chillaki navi Bobur va Asr navlariga nisbatan 12-14 kun erta pishganligini e’tiborga 

olsak, bu navni ham ekish ma’qul bo‘ladi. Chunki, Chillaki navini ekilgan maydonlar hosili erta 

muddatlarda yig‘ishtirib olinib, uning o‘rniga takroriy ekinlar ekilsa, ularning hosilini ham 

bemalol pishirib olish imkoniyati yuzaga keladi. Kuzgi bug‘doyni Chillaki navini hosili 

yig‘ishtirib olingandan keyin bo‘shagan yerlarga makkajo‘xori, mosh, soya, loviya yoki kechki 

kartoshka ekish mumkin. Bunda bitta daladan bir yilda ikki marta hosil olish imkoniyati yuzaga 

keladi.  

